	ՀԻՄՆԱՎՈՐՈՒՄ
«ԱՆՏԱՌԱՅԻՆ ՀՐԴԵՀՆԵՐԻ ՎՏԱՆԳԻ ՎԱՂ ԱԶԴԱՐԱՐՄԱՆ, ՀՐԴԵՀՆԵՐԻՆ ԱՐԱԳ ԱՐՁԱԳԱՆՔՄԱՆ և ՀՐԴԵՀՆԵՐԻ ԴԵՄ ՊԱՅՔԱՐԻ ԿԱԶՄԱԿԵՐՊՄԱՆ ԳՈՐԾՈՂՈՒԹՅՈՒՆՆԵՐԻ ՕՐԻՆԱԿԵԼԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Անհրաժեշտությունը

	
	Սույն որոշման նախագծի ընդունման անհրաժեշտությունը բխում է Հայաստանի Հանրապետության կառավարության 2013թ. մայիսի 29-ի «Անտառային և այլ բուսածածկ տարածքներում հրդեհային անվտանգության բարելավմանն ուղղված հանրապետական նպատակային ծրագիրն ու անտառային և այլ բուսածածկ տարածքներում հրդեհային անվտանգության բարելավմանն ուղղված համալիր միջոցառումների ցանկը հաստատելու մասին» թիվ 563-Ա որոշման 2-րդ կետով հաստատված հավելվածի ցանկի 1-ին մասի 1-ին կետի ե ենթակետի պահանջներից: 

Սույն որոշման նախագծի ընդունումը կնպաստի անտառային և այլ բուսածածկ տարածքների հրդեհների ռիսկերի (դեպքերի քանակի և դրանց հետևանքների) նվազեցման, ինչպես նաև անտառային և այլ բուսածածկ տարածքների հրդեհների կառավարման զգալի բարելավման:

	2.
	Ընթացիկ իրավիճակը և խնդիրները

	
	Հայաստանի Հանրապետության տարածքում հրդեհավտանգ ժամանակաշրջանը ձևավորվում, երբ հանրապետության տարածքը գտնվում է ներթափանցած ջերմային ալիքի ազդեցության տակ: Այս երևույթը հիմնականում ակտիվանում է հուլիս-սեպտեմբեր ամիսներին: 
Անտառային և այլ բուսածածկ տարածքների հրդեհների արձանագրված պատճառները հիմնականում մարդածին են: Անտառային հրդեհների դեպքերի ճնշող մեծամասնության պատճառ է հանդիսանում դաշտերում խոզանների և չոր բուսականության այրումը, որի արդյունքում չհսկվող կրակը տարածվում է դեպի մոտակա անտառները: Գյուղատնտեսական նշանակության հողատարածքներում հրդեհների հետևանքով կրակի տարածման վտանգը, այդ թվում՝ դեպի մոտակա անտառները, զգալիորեն աճում է կլիմայի չորայնության և փոփոխության պատճառով:

	3.
	Տվյալ բնագավառում իրականացվող քաղաքականությունը

	
	    Անտառային և այլ բուսածածկ տարածքներում հրդեհների բնագավառներում պետական քաղաքականությունն ուղղված է երկրում անհրաժեշտ այն պայմանների ստեղծմանը, որոնք կկանխարգելեն կամ առավելագույնս կնվազեցնեն կորուստները և վնասները, կնպաստեն տնտեսության կայուն գործունեությանը, ինչպես նաև բնակչության և տարածքների պաշտպա​նությանը:

    Բնակչության պաշտպանության խնդիրների արդյունավետ իրականացման նպատակով որպես պետական քաղաքականության հիմնական ուղղություն համարվում է նաև արտակարգ իրավիճակների բնագավառում կառավարման մարմինների, կազմակերպությունների պատրաստման, դրանց ղեկավար կազմի, աշխատակիցների և բնակչության ուսուցման գործընթացի կազմակերպումը և  իրականացումը: 

	4.
	Կարգավորման նպատակը և բնույթը

	
	Օժանդակելու է ՀՀ պետական կառավարման մարմիններին` արտակարգ իրավիճակներում բնակչության պաշտպանության ոլորտներտում:

	5.
	Նախագծի մշակման գործընթացում ներգրավված ինստիտուտները և անձինք 

	
	Սույն փաստաթուղթը մշակվել է շահագրգիռ պետական կառավարման մարմինների ներգրավմամբ:

	6.
	Ակնկալվող արդյունքը

	
	Սույն որոշման նախագծի ընդունումը կնպաստի անտառային և այլ բուսածածկ տարածքների հրդեհների քանակի և դրանց հետևանքով հասցված վնասների չափերի նվազեցմանը, ինչպես նաև անտառային և այլ բուսածածկ տարածքների հրդեհներին համապատասխան արձագանքման կազմակերպման և իրականացման գործընթացների արդյունավետության բարձրացմանը:

	7.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Սույն որոշման նախագծի ընդունումն այլ իրավական ակտերում փոփոխությունների և (կամ) լրացումների նախագծերի ընդունման անհրաժեշտություն չի առաջացնում:

	
	Միջազգային պայմանագրերով ստանձնած պարտավորությունների հետ համապատասխանությունը – համապատասխանում է ստանձնած  պարտավորություններին:

	8.
	Տեղեկանք հասարակության մասնակցության մասին

	
	Սույն որոշման նախագծմանը և քննարկմանը հասարակությունը չի մասնակցել:

	9.
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	Սույն որոշման նախագծի ընդունումը Հայաստանի Հանրապետության պետական և տեղական ինքնակառավարման մարմինների բյուջեներից լրացուցիչ  ֆինանսավորում չի պահանջվում:


